
Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 8-րդ հոդվածի 1-ին մասը`  Հայաստանի Հանրապետության կառավարությունը  ո ր ո շ ո ւ մ  է.

1. Դադարեցնել «Հայաստանի ազգային արխիվ» պետական ոչ առևտրային կազմակերպության Մեղրու տարածքային ներկայացուցչության գործունեությունը։ 


2. Ուժը կորցրած ճանաչել Հայաստանի Հանրապետության կառավարության 2002 թվականի օգոստոսի 22-ի «Պետական ոչ առևտրային կազմակերպություն ստեղծելու մասին» N 1406-Ն որոշման N 4 հավելվածի 25-րդ կետը:

3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո երկամսյա ժամկետում «Հայաստանի ազգային արխիվ» պետական ոչ առևտրային կազմակերպության տնօրենի հետ լուծել սույն որոշման 1-ին կետում նշված ներկայացուցչության կողմից զբաղեցված տարածքի անհատույց օգտա​գործ​ման պայմանագիրը:
4. Սույն որոշումը ուժի մեջ է մտնում պաշտոնական հրապարակմանը հաջորդող օրվանից։
	Իրավական ակտի հիմնավորումը

	1.


	Անհրաժեշտությունը- Վերջին տարիներին <<Հայաստանի ազգայի արխիվ>> ՊՈԱԿ-ի մի շարք տարածքային ստորաբաժանումներում պակասել է մատուցվող ծառայություն​ների քանակը, ուստի ՀՀ կառավարության 2013 թ. մարտի 28-ի <<Հայաստանի ազգային արխիվ>> պետական ոչ առևտրային կազմակերպության տարածքային ստորաբաժանումների օպտիմալացման ծրագիրը հաստատելու և ՀՀ կառավարության 2002թ. օգոստոսի 22-ի  N 1406-Ն որոշման մեջ փոփոխություն կատարելու մասին>> N     335 –Ն որոշմամբ հաստատված հավելվածի 7-րդ կետով նախատեսնված է 2016թ. դադարեցնել <<Հայաստանի ազգային արխիվ>> ՊՈԱԿ-ի Մեղրու տարածքային ներկայացուցչության գործունեությունը և գործառույթները հանձնել արխիվի Սյունիքի մարզային մասնաճյուղին: <<Հայաստանի ազգային արխիվ>> ՊՈԱԿ-ի Մեղրու տարածքային ներկայացուցչության փոխարեն Մեղրու միացիալ համայնքն կարող է ստեղծել համայնքապետարանի արխիվ: 

	2.
	Ընթացիկ իրավիճակը և խնդիրները - Հայաստանի ազգային արխիվի փոքրածավալ գործառույթներ իրականացնող տարածքային ստորաբա​ժանումների գոյությու​նը (1-2 հոգի անձնակազմով) հնարավորություն չի տալիս իրականացնել դրանց տեխնիկական վերազինումը, քանի որ միջոցների ներդրումը կլինի անարդյունավետ, իսկ մեծ ստորաբաժանումներում հնարավոր է իրականացնել տեխնիկական վերազինում, ներդրված սարքավորումները կգործեն անընդհատ և արդյունավետ, և հնարավոր կլինի անհրաժեշտ մասնագետների առկայության պայմաններում տեղերում իրա​կանացնել արխիվային տեղեկությունների էլեկտրոնային շտեմարանի ստեղ​ծում և փաստաթղթերի թվայնացում, ինչը և ներկա դարաշրջանի գերխն​դիրներից մեկն է:

	3.
	Տվյալ բնագավառում իրականացվող քաղաքականություն- Փոքրածավալ ծառայություններ մատուցող ստորաբաժանումների գործունեության դադարե​ցում, դրանց գործառույթների հանձնում այլ ստորաբաժանումների, վերջին​ներիս տեխնիկական վերազինում, որը և նպաստում է արխիվային ծառա​յությունների որակի բարձրացմանը 

	4.
	Կարգավորման նպատակը  և բնույթը- ՀՀ կառավարության որոշման ընդունմամբ Սյունիքի մարզում բնակչության մատուցվող ծառայությունները կկենտրոնացվեն և առավել որակյալ կդարձվեն

	5.
	Նախագծի մշակման գործընթացում ներգրավված ինստիտուտները և անձինք- 
Հայաստանի ազգային արխիվ ՊՈԱԿ

	6.
	Ակնկալվող արդյունքը - ՀՀ կառավարության որոշման ընդունումը կապահովի բարձրացնել ազգային արխիվի տարածքային ստորաբաժանումների նկատմամբ իրականացվող հսկողությունը, ֆինանսական միջոցների ռացիո​նալ օգտագործումը, իրենց գործունեությունը շարունակող ստորաբա​ժանումների տեխնիկական վերազինումը, անցնումը էլեկտրոնային եղանակով ծառայությունների մատուցմանը:


	նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Այլ իրավական ակտերում փոփոխությունների և/կամ լրացումների անհրաժեշտությունը- Անհրաժեշտություն չկա:

	2.
	Միջազգային պայմանագրերով ստանձնած պարտավորությունների հետ համապատասխանությունը- Ստանձնած պարտավորություններ չկան:


	Տեղեկանք հասարակության մասնակցության մասին

	1.
	Հասարակությանը նախագծի մասին իրազեկումը- Նախագծի քննարկմանը հասարակութունը չի ներգրավվել, քանզի այն լայն հասարակական շահերի խնդիրներ չի շոշափում:


	Տեղեկանք պետական բյուջեում եկամուտների և ծախսերի էական ավելացում կամ նվազեցման մասին

	1.
	ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացում կամ նվազեցում չի նախատեսնվում


